
IL-GBID TA’ DGHAJSA TAL-
LATINI L-ART GHAT-TISWILJA
U L-MANUTENZJONI

Joseph Caruana

Huwa fatt illi llum hafna snajja’ u attivitajiet marbuta ma’ ¢ertu xoghol ged jispic¢aw mill-
hajja ta’ kuljum minhabba I-izviluppi li ged isiru f’kull gasam. Il-progress ma jista’ jzommu
hadd. Attivitajiet li niftakruhom sa ftit tas-snin ilu llum spi¢¢aw ghalkollox. Ohrajn ma gewx
minsija ghalkollox u ghadna nistghu narawhom minhabba |i gew restawrati u esibiti f’xi
muzew, ghalkemm is-servizz li kienu jaghtu ma jistax jintradd lura. Fost dawn hemm il-
mezzi tat-trasport, kemm tal-art kif ukoll dawk tal-bahar. Ghalhekk hafna ismijiet ta’ ghodod

u termini ta’ snajja’ qed jintilfu.

Meta kont ghadni tfajjel u kont bdejt ninzel ix-xatt tal-
Imgarr t’Ghawdex, wahda mill-aktar attivitajiet li kont
niehu gost nara u nsegwi b’interess kienet meta kienu
jigbdu xi dghajsa tal-latini I-art. Kull dghajsa kienet
tingibed I-art ghal ftit granet xi tlieta jew erba’ darbiet
matul is-sena biex jiffrittawha mill-hazz li jkun trabba
fil-parti ta’ taht I-ilma, u ghal manutenzjoni ohra

bhal xoghol ta’ zebgha, ec¢¢. Xi drabi dghajsa kienu
jtellghuha I-art ghal aktar tul ta’ zmien ghax ikollha
bZzonn ta’ xi tiswija u manutenzjoni.

Ghalhekk meta dghajsa tkun se tingibed I-art ghat-
tiswija, mill-jiem ta’ gabel kienu jnizzlu [-magna
tad-dghajsa I-art, u kienu jerfghuha bil-krejn li
hemm I-Imgarr, li n-nies tax-xatt isejhulu “I-macina”
u li ghadha fil-post originali taghha sal-lum biswit
|-entratura tat-terminal tal-Gozo Channel. Kienu
jzarmaw l-arbli u I-lasti ghax minkejja li ma kinux
ghadhom juzaw il-qlugh, xorta bagghu jgorruhom
ghal li jista’ jkun. Kienu jnehhu I-parjol, il-falki u
|-makrunetti, is-settijiet u t-tambocci, biex id-
dghajsa tenhfief.

Qabel inbena I-breakwater li hemm illum, ix-xatt kien
jidhol hafna ramel u alka; ghalhekk fil-jiem tal-gibda
xi whud mill-ekwipagg kienu jibdew minn filghodu
jhammlu r-ramel u I-alka bil-pali, biex jiffurmaw
ghamla ta’ skal fa¢éa furun. Ohrajn kienu intrigati
jgorru dak kollu mehtieg ghall-gibda. Min igorr il-
parati — kull parat jingarr bejn tnejn ghax kienu kbar
u tgal; min il-maljetti, ¢wejjem u hbula; min il-posti,
it-talji, il-fallakki, is-suletti, u I-kunjardi. Xi tnejn ohra
jorbtu l-alzarun minn naha ghal ohra tad-dghajsa fuq
il-bardnelli biex minnu jzommu d-dghajsa dritta hi

u tielgha. Kienu jsammru pal ohxon tal-hadid fl-art

u jarmaw l-argnu, u jorbtuh b’katina mal-istess pal.
Jidilku I-parati bix-xaham ghax, bhalma jghid il-Malti,

“bla xaham ma tvarax”, ahseb u ara kemm tigbed.
Jarmaw il-maljetti got-talji biex jaghmlu parank ta’
b’erbgha. Iressqu d-dghajsa lejn I-iskal bil-poppa
lejn I-art, ghax dawn id-dghajjes kienu jingibdu mill-
poppa. Fil-fatt in-nies tax-xatt kienu jghidu “poppa
lejn ir-rahal, u pruwa lejn il-bahar”.

Kellhom wajer ohxon apposta bi tlett itruf forma ta'y,
b’zewgt itruf minnhom imgabbdin bl-ixkla mal-hadid
tal-gbid li jkunu mwahhla ma’ zaqq id-dghajsa lejn
il-poppa, u t-tarf I-iehor jitgabbad b’'xikel mat-talja.
It-tarf tal-maljetti tan-naha tal-abbandu, jew tal-
gbid, jinghata tliet dawriet mar-romblu tal-argnu, u
b’hekk ikun kollox lest biex jighdu. Wara kont tisma’
lill-patrun jordna biex jaghtu I-ewwel parat ma’ taht
iz-zarbuna, filwaqt li jordna lil dawk inkarigati mill-
argnu biex jibdew ivaraw, u lil ohrajn attenti biex
izommu d-dghajsa dritta. Xi tnejn mill-ekwipagg
jaghtu |-parati wiehed wara I-iehor; u hekk bis-sahha
tad-dirghajn felhana mgabbda mal-aspri tal-argnu,
ir-romblu jibda jdur, u dawra wara dawra u parat wara
parat, id-dghajsa tibda tielgha helu helu bla ebda
skossi.

Hekk kif id-dghajsa tigi kollha fl-art ftit gjiem ’il fug
mill-bahar, u I-patrun jidhirlu li gieghda kif jixtieq

hu, kienu jippostjawha bil-posti, suletti u kunjardi.
Minnufih jibdew izarmaw dak |-apparat kollu li jkun
intuza ghall-gibda u jittiehed lura lejn il-mahZzen biex
imbaghad jergghu johorguh dakinhar tat-tvarar. Din
il-bi¢ca xoghol kienet tiehu n-nofstanhar ta’ filghodu
kollu. Wara, dawk involuti f’”dan ix-xoghol kienu jiegfu
bex jitrejqu.

Meta jkunu trejqu u strahu ftit kienu jibdew jiffrittaw
id-dghajsa mill-hazz li jkun trabba kemm tkun ilha
I-bahar, bir-raxketti u |-broxkijiet tal-lanzit, u fl-ahhar
joghrku bir-ramel fuq bi¢¢a xkora mxarrba. Matul iz-

L-IMNARA: FOLKLOR MINN MALTA

zmien li d-dghajsa ddum migbuda
ghat-tiswija kienu jdawruha
bil-parvizati u t-tined minhabba
X-Xemx.

Minflok I-alzarun li jkunu rabtu
waqt il-gbid kienu jorbtu fallakka
li minn naha wahda kienet tithalla
xi erba’ piedi 'l barra biex maghha
jserrah is-sellum biex jitilghu
gewwa, u b’hekk is-sellum ma
jserrahx u jhakkek fuq il-bardnell.
Tant kienu jiehdu hsieb ta’ kollox
illi fug il-fallakki fejn ikun iserrah
is-sellum kienu jorbtu xkora

bhal tapit, u isfel hdejn is-sellum
izommu barmil bl-ilma biex min
ikun tiela’ gewwa jlahlah riglejh fih
biex ma jtellax ramel ma’ saqajh,
u jixxuttahom fugq l-ixkora. Kienu
wkoll jahslu tajjeb id-dghajsa minn
gewwa, jigifieri ¢-¢an, il-murati,

u I-kurtuni, u jahslu tajjeb il-
boxxlatur ta’ fuqg il-prim u, fejn
ikun hemm bzonn, jixkatlaw.
L-imghallem issa jibda jaghmel
ix-xoghol tat-tiswija li jkun hemm
htiega li ssir, u kien idur ukoll
dawra mal-buq ghal xi tqalfit fejn
mehtieg. Il-patrun idur dawra
s-sarsi u |-buzzelli u I-gancijiet.
Fejn ikun mibrux, u fejn ikun sar ix-
xoghol ta’ tiswija kien jigi stokkjat
u rtukkat bil-minju. Issa jongos

li d-dghajsa tinzebagh. Kont tara
laned tal-minju u tal-bjankett u
bottijiet taz-zebgha ta’ kull lewn.
Wara I-irtokk bil-bjankett kien jibda
x-xoghol taz-zebgha bil-kuluri.
I¢-¢an kien jinzebagh bil-minju u
jithalla hekk. Il-murata tinghata
kulur griz. Pastieri, bankijiet,
ktajjen u bardnell jinzebghu hodor.

Fug barra, it-tappiera ahdar
Vjenniz, jew kannella lewn il-
kawba. I¢-Cinet ahdar bronzin jew
b'zewg kuluri; ahmar u abjad. Iz-
zaqq ikhal skur u taht I-ilma ahdar
kannelli jew ahdar skur. Il-falki
blu bil-gwarnici hodor, u I-bsaten
sofor jew bojod. Il-mustac¢ ivarja
minn dghajsa ghal ohra. Kien
hemm |-abjad, I-isfar, ic-¢elesti,

u l-ahmar. Meta kien ikun hemm
viztu fil-familja ta’ sid id-dghajsa,
il-mustac¢ kien jinzebagh iswed
b’sinjal ta’ luttu.

Hekk id-dghajsa lesta biex terga’
tinvara fil-bahar u tkompli bix-
xoghol taghha bejn I-Imgarr
t’Ghawdex u I-Port il-Kbir f’Malta.
Fis-sebghinijiet id-dghajjes tal-
latini sparixxew mix-xena tal-
Imgarr u maghhom spic¢ca dak
kollu konness maghhom. Illum biex
jighdu goxra l-art juzaw il-karru
tal-hadid u jvaraw bil-vin¢ tal-
elettriku. Dan hu I-progress.

APPARAT MEHTIEG GHALL-
GBID TAD-DGHAJSA

Parati, Maljetti, Cwejjem (plural ta’
¢ima), Talji, Alzarun, Pal, Argnu,
Aspri, Posti, Suletti, Kunjardi,
Purvizati.

PARTIJIET TAD-DGHAJSA

Parjol, Bardnell, Zarbuna tal-
Bronz, Can, Murata, Kurtun, Prim,
Buq, Pastieri, Katina, Bankijiet,
Tappiera, Cinet, Mustaéé, Radid
tal-Gbid (tal-hadid jew bronz),
Buxlatur.

KLIEM IEHAOR

Facca Furun - fejn il-bahar ihabbat
jiltaga’ mar-ramel tax-xtajta.

Skal - Post kemxejn imzerzaq ma’
xatt il-bahar mnejn jigbdu jew
ivaraw id-dghajjes.

Patrun — It-tmunier u |-bniedem
responsabbli mit-tmexxija tad-
dghajsa. Gieli kien ikun is-sid
stess.





